
Hamar arrazoin 
txaloka errrezebitzeko 
Bestek arrazoin pilo bat azaldu dute 

Espainiako erregeari muzin egiteko. 
Eta nik neureak erakutsiko dizkizuet 
kalera irten eta pozarren errezebitzeko: 

1.— Francisco Francock lotu zuena. 
ongi lotuta dagoelako. 

2.— Irlandar abertzaleek behin eta 
berriz zapuztu izan dituzte bai Erreinu 
Batuko Erregina, bai beronen S.A.R 
familia gorena. Eta, beraz, Irlandar 
itsuskeria horietatik urruntzeko parada 
delako. 

3.— Konstituzio honek Auto-Deter-
minazio eskubidea aipatu ere egiten ez 
duelako; eta, hain zuzen ere, horrelako 
txorakeriarik aipatu ere behar ez de-
lako. 

4.— Espainiarrak garelako, eta Juan 
Carlos I gu guztion erregea delako. 

5.— Ardanzak eta Urralburuk, ba-
tera, eta indar berberaz, erregea txa-
loka eta begirune osoz errezebitzea es-
katu digutelako. 

6.— Bide beretik, erabat «vascos 
como es debido» diren Bandrés eta La-
rrinaga jaun agurgarriek, giro nazka-
garri eta «visceral» hau behin eta beti-
rako «desdramatizatzeko» garaia etorria 
dela gogorazi digutelako. 

7.— Egun hauetan turista asko da-
goelako, eta edozein frantses edo bri-
taindar bezain ongi eskolatuak garela 
erakutsi behar diegulako. 

8.— Hemen normalizazio osoa da-
goela erakutsi behar dugulako; berba 
zantarrak eta garrasi edukaziogabeak 
HB-koak iraintzeko gordez. 

9.— Gu, jakina denez, erregezale 
amorratuak garelako: «carlista», «cris-
tino», «alfonsino», edo nahi dena. 
Baina erregezale beti: tinko eta zindo. 

10.— Herrien eskubide guztien gai-
netik. Sor Purificación-en «Tratado de 
Urbanidad» famatuak egokiro dionez: 
«Por encima de las putadas políticas, 
hermanas, formas, formas y formas. 
Amén Jesús». 

